
XX, əsrin yeni geosiyasi  
çağırışları və Azərbaycan

,,, MƏ4A/Ə

Sürətlə dəyişən geosiyasi 
situasiyada liderlik

 Mövzuya aid II məqalənin son tezi-
sini xatırladaq: “Dövlət başçısının lider 
kimi vəzifəsi və məsuliyyəti ilə dövlətin 
ölkə olaraq regional liderliyinin vəzifəsi və 
məsuliyyəti nisbətinin adekvat elmi dərki 
aktualdır”. 

Bu tezis əsas olaraq regional lider sə-
viyyəsinə yüksəlmiş ölkənin başçısı və 
liderinə aiddir. Biz burada konkret olaraq 
Azərbaycan Prezidenti İlham Əliyevin 
uğurlu liderlik nümunəsinin fəlsəfi və po-
litoloji təhlili aspektində məsələyə yanaşı-
rıq. Yəni problemə ümumnəzəri aspektdə 
deyil, İlham Əliyevin XXI əsrdə sürətlə 
dəyişən geosiyasi dinamika fonunda şəxsi 
liderliyi ilə Azərbaycan Respublikası döv-
lətinin Cənubi Qafqazın lideri kimi uğurlu 
olmasının siyasi-nəzəri şərtlərini araşdır-
maq kontekstində baxmağa çalışırıq.  

Bu yanaşmanın bütövlükdə İlham 
 Əliyevin liderlik nümunəsini politoloji 
ümumiləşdirməyə imkan verə biləcəyi-
ni düşünürük. dünki realpolitikada məhz 
 İlham Əliyev milli və regional miqyaslar-
da uğurlu şəxsi liderlik nümunəsi göstərir. 
Hazırda bu nümunənin regionlararası və 
daha sonra qlobal miqyasa proyeksiyası-
nın faydalı olduğuna böyük əminlıyimiz 
vardır. Bu baxımdan indi İlham Əliyevin 
liderlik nümunəsini dövlətimizin regional 
liderliyi ilə ahəngdarlıq kontekstində tə-
dqiq etmək  sonucda, ümumiyyətlə, müasir 
fəlsəfi və politoloji tədqiqatlar üçün fayda-
lı olar.  

Vurğuladığımız kimi, burada sürətlə 
dəyişən geosiyasi situasiyada dövlət baş-
çısının şəxsi liderliyi ilə ölkənin regional 
liderliyini uğurlu formul üzrə uyğunlaşdıra 
bilməsi həlledicidir. Bu məsələnin uğurlu 
həlli ən azı iki səbəbdən sadə deyildir. 

Birincisi, müasir mərhələdə qlobal 
miqyasda geosiyasi dinamika ciddi şəkil-
də regional miqyasda situasiyaya təsir edir. 
Bu tezisin nəzəri əsası hazırda geosiyasi 
təlimlərdə geniş surətdə regionalizmin 
dünya siyasətinin başlıca altsistemi halına 
gəlməsi ilə bağlıdır. Yəni XXI əsrin siyasi 
və geosiyasi aspektdə xüsusiyyətlərindən 
biri qlobal səviyyədə geosiyasi mənzərə-
nin formalaşmasında dünyanın regional 
struktulaşmasının ciddi rol oynadığına bö-
yük əminliyin olmasıdır.

İkincisi, ancaq burada meydana daha 
mürəkkəb bir struktur-funksional faktor 
çıxır. Məsələ ondan ibarətdir ki, vurğula-
dığımız kontekstdə dünyanın vahid kriteri-
yalara görə regionlara bölünməsi mövcud 
deyildir. Burada çox müxtəlif bölgülər var-
dır və onların hər biri fərqli parametrlərə 
görə müəyyən olunurlar. 

Məsələnin bu cür qoyuluşunun region-
laşmanın praktiki tərəfi ilə nəzəri təhlilinin 
mürəkkəb qarşılıqlı əlaqəsini əks etdirdiyi-
nin qısa fəlsəfi və politoloji izahını verək. 
Sonrakı mərhələdə, bu, indiki yüzillikdə 
regionlaşma fonunda prosesin politoloji 
xüsusiyyətləri ilə əsrin sivilizasiya kimi 
meydana çıxardığı risklər, təhdidlər, qey-
ri-müəyyənliklər arasındakı sinergetik 
qarşılıqlı təsirləri kontekstində, konkret 
Cənubi Qafqazda şəxsi liderliklə dövlətin 
regional liderliyinin uğurlu harmoniyasına 
nail olmağın başlıca özəlliklərini aydınlaş-
dırmaq imkanı yaradacaq. 

XX, əsrdə regionlaşmanın 
ziddiyyətli dinamikası

Filosoflar və politoloqlar yazırlar ki, 
regionlaşma müasir dünyanın ən mühüm 
inkişaf trendidir (R.Kelli, B.Busan, A.S.
Sidorov, V.V. Oqneva və başqaları). İsveç 
alimləri B.Heetne və F.Sederbaumun XX 
əsrin 80-ci ilıərində yaratdıqları “yeni re-
gionalizm” təlimindən artıq çox illər keç-
mişdir. Həmin təlimdə regional məkanların 
mədəniyyət, təhlükəsizlik, siyasət və iqti-
sadiyyat üzrə özəllikləri əsasında münasi-
bətlərin qurulmasından bəhs edilir. Burada 
regionlar kateqoriyalara bölünür, lakin hər 
biri üçün dövlətlə yanaşı, ictimai təşkilat-
ların da rolunun artması gərəkli sayılır. 

Maraqlıdır ki, yeni regionalizmdə 
çoxqütblü dünyaya keçid, Amerikanın 
liderliyinin zəifləməsi nəticəsində yara-

nan geosiyasi mənzərə, Vestfal sisteminin 
faktiki dağılması və digər vacib geosiyasi 
mahiyyətli faktorlar çox ciddi nəzərə alı-
nır. Bütün bunlara XXI əsrin özəl geosiya-
si gerçəkliklərini də əlavə edəndə qlobal 
miqyasda konkret regionda uğurlu fəaliy-
yətin qarşılıqlı münasibətlərinin həssaslığı 
və aktuallığı yeni bucaq altında görünür. 

Bunların nəticəsidir ki, indi çox sayda 
regiondan danışılır. Məsələn, Aİ, NAFTA, 
ASEAN, TDT, “üç dəniz sistemi”, MDB, 
ASİƏ (Asiya-Sakit Okean İqtisadi Əmək-
daşlığı) və s. Yeniləri də meydana gəlmək-
dədir. Hər regionun da dünya sistemində 
öz yeri və rolu vardır. Bütövlükdə, mən-
zərə ziddiyyətlidir və müxtəlif regionların 
fərqli maraqları müəyyən vacib məsələlər-
də toqquşur. 

Politoloqlar bunun geosiyasi nizama 
ciddi təsirini vurğulayırlar. Hətta hesab 
edənlər var ki, regionlaşmaya hazırkı dün-
ya nizamının qeyri-sabit olması mənfi təsir 
edəcək və bu proses dayanacaq (məsələn, 
R.Kelli). Digərləri isə bu arqumenti ciddi 
saymırlar və hesab edirlər ki, regionlaşma 
prsoes kimi dayanmayacaq (məsələn, B.
Busan, V.A.Derqaçyov və s.).

Bu qısa müqayisələrdən politoloji nə-
ticələr çıxarmaq olar. Birincisi, XXI əsrdə 
regionlaşma daha da intensivləşmişdir. 

İkincisi, bu proses ziddiyyətli xarakter 
daşıyır. 

Üçüncüsü, hər bir regionda siyasi ldier-
liyin özünəməxsus xüsusiyyətləri mövcud-
dur və uğurlu olmağın ayrıca kriteriyaları 
vardır. 

Bu qənaətlərin işığında Azərbaycan 
Prezidenti İlham Əliyevin XXI əsrdə uğur-
lu liderlik nümunəsinin geosiyasi konteks-
tinə dövlətimizin regional liderliyinin tə-
mini fonunda baxa bilərik. 

XX, əsrin başlanğıcından – 
Vətən müharibəsinədək
XXI əsrin hazırda müşahidə edilən yeni 

geosiyasi çağırışlarının siyasi liderliyə tə-
sirini aydın təsəvvür etmək üçün 2003-cü 
ildən II Qarabağ müharibəsinə qədər olan 
müddətdə İlham Əliyevin liderliyinin bir 
sıra özəlliklərinə nəzər salaq. Bu üsulla 
formalaşacaq baxışlar sistemi yeni çağırış-
ların fonunda liderliyin dərk edilməsi üçün 
baza rolunu oynayacaq.

2003-2020-ci ilə qədər olan müddətdə 
regional və qlobal miqyaslarda geosiya-
si çağırışların öz məzmunu və hədəfləri 
olmuşdur. Burada əsas olaraq müstəqil 
milli dövlətlərin güclü dövlətə çevrilməsi 
yolunda əngəllər yaradılmışdır. Dünyanın 
bir neçə böyük gücləri arasında regionlar 
uğrunda ciddi mübarizə getmişdir. Konk-
ret olaraq, Cənubi Qafqazda Qərb, Rusi-
ya, Türkiyə, İran və “sakit formada” din 
mübarizə aparmışlar. Bu mübarizədə yerli 
dövlətlərin əsas məqsədi maksimum dərə-
cədə müstəqil mövqeyi saxlamaqla güc-
lənmək ola bilərdi. Lakin praktika göstərdi 
ki, Cənubi Qafqazda yalnız Azərbaycan 
bunu bacardı. 

Gürcüstan tamamilə Qərbin tərəfini 
tutdu. Bunun əlaməti Gürcüstanın Aİ-nin 
assosiativ üzvülüyünə can atması və onun 
tam təsiri altına düşməsi oldu. ABŞ isə 
Tbilisi üçün əsas himayəedici güc rolunu 
oynayırdı (burada sorosçular daha aktiv 
idilər). Bunun fonunda Gürcüstan Rusi-
yaya geosiyasi və siyasi düşmən kəsildi. 
Acı nəticəsi 2008-ci ilin avqust müharibəsi 
oldu – Gürcüstanın iki bölgəsi Rusiyanın 
nəzarətinə keçdi. Hələ də bu vəziyyət ara-
dan qalxmamışdır. Ancaq “Gürcü arzusu” 
hakimiyyətə gələndən sonra rəsmi Tbili-
si “geosiyasi sükanını” tədricən “Şimala 
tərəf çevirməyə” başladı. Lakin bu proses 
də indi siyasi və geosiyasi anlamda yarım-
çıqdır. Yəni Gürcüstanın XXI əsrin baş-
lanğıcından geosiyasi çağırışlara adekvat 
reaksiya verə bilmədiyi göz önündədir. 

Ermənistan isə tamamilə uğursuz bir 
reaksiya verdi. Erməni siyasi şüurunda 
köhnə kriteriyalar əsasında süni yaradılmış 
geosiyasi təsəvvürlər daha da dərinləşdi. 
Ermənistan öncə Rusiyanın tam təsiri al-
tına düşdü. Sonra isə Qərbə tədrici üstün-
lük verməyə baş vurdu. Assosiativ üzvlük 
məsələsi aktuallaşanda S.Sarkisyanı Mos-
kvaya çağırdılar, “qulağını burdular” və 
o, dərhal bəyanat verdi ki, “Ermənistan 
Rusiyanın yanındadır”. Bu, ermənilərin 

müstəqil dövlət yaratmaq xəyallarının puç 
olmasını göstərməklə yanaşı, XXI əsrin 
çağırışlarına qətiyyən adekvat olmayan 
mövqe tutmaq anlamına gəlirdi. II Qara-
bağ müharibəsi isə Ermənistanı hər mə-
nada darmadağın etdi. İndiki çağırışların 
fonunda Ermənistan tərəddüd edir, qəti yol 
seçə bilmir və onun regiona hər hansı geo-
siyasi faydası yoxdur!

Deməli, XXI əsrdə real olaraq Gür-
cüstan və Ermənistanda uğurlu liderlik 
nümunəsi formalaşmadı. Bu ölkələrdə da-
vamlı, dayanıqlı və perspektivli liderliyin 
formulu tapılmadı, kriteriyaları müəyyən-
ləşmədi. Gürcüstan strateji tərəfdaş kimi, 
Azərbaycan üçün çox əhəmiyyətlidir, lakin 
fakt faktdır. Fakt göstərir ki, bizim dost 
qonşumuzda hələlik yeni liderlik nümunə-
si yoxdur. 

Bunların fonunda Azərbaycan liderinin 
keçdiyi yola baxaq. İlham Əliyev Heydər 
Əliyevin müəyyən etdiyi güclü dövlət qu-
tuculuğunun əsas prinsiplərini inkişaf et-
dirməyə və bu mənada dövlət quruculuğu 
təcrübəsinə “tam oturtmağa” başladı. Bu, 
müstəqil və milli dövlət üçün nəhəng se-
çim idi. dünki çox müxtəlif mənbələrdən 
həmin prosesə ciddi əngəllər törədirdilər. 
Azərbaycanın əsl müstəqil güclü milli döv-
lət olmasının qarşısını almağa çalışırdılar. 

İlham Əliyev həmin kənar təsirləri dəf 
edərək güclü dövlət quruculuğunun prin-
siplərini həyata keçirdi. Onlar daxildə azər-
baycançılıq, multikulturalizm, güclü ordu, 
hakimiyyət-xalq birliyi, vətənpərvər gənc-
liyin tərbiyəsi kimi aspektləri ehtiva edir. 
Xarici siyasətdə isə enerji strategiyasını 
inkişaf etdirməyi, Azərbaycanı regionun 
“geosiyasi dünya məkanı”na çevirməyi, 
ikitərəfl və çoxtərəfli əməkaşlıq platforma-
ları irəli sürərək onları reallaşdırmağı, yeni 
təhlükəsizlik formatları yaratmağı özündə 
birləşdirirdi. Bunların fonunda Azərbayca-
nın regionun böyük dövlətləri – Türkiyə, 
Rusiya və İranla tam konstruktiv əmək-
daşlıq müstəvisinə transformasiya, Avro-
pa İttifaqı ilə bərabərhüquqlu əməkdaşlıq 
platformasına keçid, beynəlxalq və regio-
nal təşkilatlarda maksimum təşəbbüskarlıq 
və fəallığa nail olmaq xüsusi yer tuturdu. 

Bütün bunların nəticəsində Azərbay-
can XXI əsrin çağırışlarına 2020-ci ilin 
sentyabrına qədər dəqiq geosiyasi mövqe-
yi olan müstəqil milli dövlət kimi qədəm 
qoydu. Bu, İlham Əliyevin liderlik nü-
munəsinin kriteriyalarının perspektivini və 
müasir dövrün tələblərinə tam cavab verdi-
yini göstərirdi. 

Beləliklə, 2020-ci ilin payızında aydın 
oldu ki, Cənubi Qafqazda real müstəqil 
dövlət kimi Azərbaycan formalaşmışdır. 
Bu mərhələdə uğurlu liderlik nümunəsi 
Azərbaycanı regional lider statusuna yük-
səltdi. Bununla 2003-cü ildən başlayan yol 
2020-ci ildə dövlətin regionda lider səviy-
yəsinə yüksəlməsi ilə tarixiləşdi və siyasi 
anlamda rəmzləşdi. Bu təhlildən politolo-
ji anlamı dərin olan bir tezis alınır – XXI 
əsrin başlanğıcında İlham Əliyevin şəxsi 
liderlik nümunəsi Azərbaycan Respublika-
sının müstəqil dövlət olaraq regional lider 
səviyyəsinə yüksəlməsinin başlıca siyasi 
faktoru oldu! Deməli, XXI əsrdə Azər-
baycan liderlik təcrübəsi 20 il müddətində 
ölkənin liderinin həmin ölkəni yerləşdiyi 
regionda lider səviyyəsinə yüksəltməyin 
təminedici faktorudur! 

Postsovet məkanında başqa təcrübənin 
mövcud olduğu bizə məlum deyildir. Av-
rasiyanın ən böyük və güclü dövləti olan 
Rusiyada da bu təcrübə yoxdur (din başqa 
kateqoriyaya aid dövlətdir). Mərkəzi Asi-
ya və Şərqi Avropadakı müstəqil dövlət-
lərdə də İlham Əliyevin əldə etdiyi uğur-
lar səviyyəsində nümunəyə rast gəlmirik. 
Bunlar onu göstərir ki, İlham Əliyevin 
2003-2020-ci illərdəki liderliyi unikal bir 
təcrübədir. Dövrün geosiyasi çağırışları fo-
nunda bu məqam tarixi əhəmiyyət daşıyır. 

2020-ci ilin noyabrından başlayaraq 
həm Cənubi Qafqazda, həm də qlobal 
miqyasda yeni geosiyasi çağırışlar özünü 
göstərir. Onların fonunda İlham Əliyevin 
liderliyinin siyasi-nəzəri özəllikləri ayrıca 
aktuallıq kəsb edir.

)ransanın dənizaşırı ərazilər naziri Manuel Valls  B)M TV-yə müsahibəsi 
zamanı Azərbaycanı ölkəsinə qarşı, guya, hibrid müharibə aparmaqda, habelə 
dənizaşırı ərazilərdə müstəqillik tərəfdarlarını dəstəkləməkdə suçlayıb.

Əslində, bu, Fransa tərəfinin dənizaşırı 
ərazilərdəki uğursuz siyasətini, kolonia-
lizm keçmişini davam etdirmək səylərini 
ört-basdır etmək niyyətindən xəbər verir. 
Fransanın dənizaşırı adalarında baş verən-
lər isə Parisin “qeyri-normal yanaşma 
və qeyri-adekvat siyasətinin” nəticəsidir. 
Hazırda bu ölkə müstəmləkə siyasətinin 
mərkəzi kimi təəssürat bağışlayır. Milli 
azlıqlara qarşı təməl prinsipləri pozur, bu 
yöndə cinayətlərin sayı artır. 

Yada salaq ki, Fransa müstəmləkə 
ölkələrində törətdiyi vəhşilikləri ilə tanınır. 
Bu sahədə faktlar həddindən çoxdur. Bura-
ya Əlcəzairdə indi də istifadə olunmayan 
böyük əraziləri zəhərləyən nüvə sınaqları 
daxildir. Orada Fransa tərəfindən 17 nüvə 
sınağı gerçəkləşdirilib. Onlardan 11-i yer-
altı sınaqlar olub. Orada yaşayan insan-

ların həyatı təhlükə altına düşüb, təbiətə 
 ciddi ziyan dəyib.

Bura, həmçinin mina terrorunu da 
əlavə etmək olar. Əlcəzair ərazisinə 5 mil-
yondan artıq mina basdıran Fransa bu günə 
kimi həmin minaların xəritələrini Əlcəzair 
tərəfinə verməkdən imtina edir. Nəticədə 
Əlcəzair Azərbaycan kimi dünyada mina 
partlayışından ən çox əziyyət çəkən ölkələ-
rin sırasında ön yeri tutur. Yeri gəlmişkən, 
fransızların Əlcəzairdə basdırdıqları mi-
nalardan insanlar indi də həlak olurlar. 
Ümumiyyətlə, müstəmləkə dövründə, bir 
milyon yarım əlcəzairli öldürülüb. 

Onu da yada salaq ki, Fransa Əlca-
zirdə keçirdiyi nüvə sınaqlarını 1�66-cı 
ildən Polineziyada (Sakit okean adaları) 
həyata keçirməyə başlayıb. Mururoa və 
Fangataufa adalarında 30 il ərzində əvvəl-
cə atmosferdə, sonra isə yerin altında 1�3 
nüvə sınağı keçirilib. Sonuncu nüvə sınağı 
1��6-cı ildə reallaşıb. Bu sınaqlar canlı tə-
biətin məhvi, eyni zamanda, Polineziyada 
yaşayan insanların ölümü, şikəst olması ilə 
nəticələnir.

 Fransa Afrikada da cinayətləri ilə məş-
hurdur. Paris Nigeriyada “Orano” şirkəti 
vasitəsilə genişmiqyaslı uran çıxarır. Bu 
proses radioaktiv tullantılar və toz yaradır, 
yerli icmaların sağlamlığına və ətraf mü-
hitə ciddi ziyan dəyir. Qabon, Konqo və 
dad kimi ölkələrdə isə Fransanın “Total” 
şirkəti neft çıxarır və neft kəşfiyyatı apa-
rır. Bu fəaliyyətlər su mənbələrinin neft 
tullantıları ilə çirklənməsinə, torpağın ya-
rarsız hala düşməsinə və biomüxtəlifliyin 
azalmasına səbəb olur. 

Fransa Afrika ölkələrinə qadağan edil-
miş və ya yüksək zəhərli pestisidlər ixrac 
edir. Bu kimyəvi maddələrdən yerli kənd 
təsərrüfatında istifadə olunur, lakin onların 
zərərli təsirləri həm insan sağlamlığına, 
həm də ətraf mühitə ciddi təhlükə yaradır. 
Fransa Kamerun və Konqo hövzəsində 
meşələrin kütləvi şəkildə qırılması ilə məş-
ğuldur. 

Parisin daha bir qanlı izi Ruandadadır. 
1��4-cü ildə fransızlar bu ölkədə “təh-
lükəsiz zona yaratmaq” adı altında hərbi 
əməliyyat həyata keçiriblər. Bundan cə-
sarətlənən digər yerli münaqişə tərəfinin 
də iştirakı ilə tutsi qəbiləsinin 800 mindən 
çox üzvü qətlə yetirilib. 

Bundan başqa, Fransa qoşunlarının 
dadda keçirdikləri “Epervier” hərbi əmə-
liyyatları da çox sayda insan tələfatı ilə 
nəticələnib. 2011-ci ildə isə mülki insan-
ları qorumaq bəhanəsi ilə Liviyada keçi-
rilən “Harmattan” və iki il sonra Malidə-
ki “Serval” hərbi əməliyyatları da böyük 
dağıntılar və qətllərə səbəb olub. Fransa 
kanakların bütün hüquqlarını pozub. Bura 
mərakeşlilərin, tunislilərin və vyetnamlı-
ların qətllərini də əlavə etsək, mənzərənin 
nə qədər ağır olduğu aydınlaşar. Bir sözlə, 
Fransa hara gedibsə, ora səfalət və faciə 
aparıb. 

Bu qədər cinayətlərə bulaşmış bir 
ölkənin Azərbaycanı hibrid mühari-
bə aparmaqda günahlandırması gü-
lünc görünür. Təbii ki, bunun da cavabı  
var – ikiüzlülük, riyakarlıq, saxtakarlıq və 

elə bunların hamısını özündə birləşdirən 
“makronluq”. Əslində, Fransa rəsmiləri 
bu açıqlama ilə Azərbaycanın daxili işlə-
rinə qarışırlar. Bölgədə sülh üçün real şə-
rait yarandığı bir dönəmdə, Azərbaycanın 
öz əraziləri üzərində suverenliyini sual 
altına qoyur, Ermənistanın geniş şəkildə 
silahlanmasını həyata keçirir. İrəvanı yeni 
hərbi avantüraya sövq edir. Ümumiyyətlə, 
Azərbaycanın Qarabağ üzərində suveren-
liyini həzm edə bilmir.

Bu barədə  politoloq  Yeganə Hacıye-
va X4-yə bildirdi ki, Azərbaycan heç bir 
ölkəyə qarşı hibrid müharibə aparmayıb: 
“Ümumiyyətlə, Azərbaycan dövlətinin si-
yasətində hibrid müharibə yoxdur. Biz əra-
zi bütövlüyümüz uğrunda apardığmız mü-
haribələri mərd-mərdanə, öz adımıza layiq 
aparmışıq. Torpaqlarımızın 30 illik işğal-

dan azad edilməsi prosesində, Qarabağda 
separatizmin aradan qaldırılmasında belə 
nə Ermənistana, nə də bir başqasına qarşı 
hibrid müharibə üsulundan istifadə etmə-
dik. Yəni 2020-ci ildən 2023-cü ilədək 
gedən proseslərin heç birində bu addımı 
atmadıq. Bizim davranışımız, apardığımız 
mübarizə mərdliyə söykənir. 

İkincisi, Fransa nazirinin dedikləri ilə 
bağlı onu qeyd etməliyəm ki, ümumiy-
yətlə,   bu ərazilərdə baş verən proseslər 
cəmiyyətin təkamül prosesi ilə bağlıdır. 
Bunu hər hansı kənar qüvvələrlə bağlamaq 
məqsədlidir.  Məsələ ondadır ki, Fran-
sa uzun illər daha müstəmləkə siyasətini 
dəstəkləmək üçün dənizaşırı ərazilərdə in-
formasiya vakuumu yaratmışdı. Bu infor-
masiya vakuumu həmin ərazilərdə yaşayan 
yerli əhalinin geniş məlumat almaq imka-
nını məhdudlaşdırırdı. 

Sosial konstruksiyalarda cəmiyyətin 
təfəkkürü və düşünmə qabiliyyətləri dar 
çərçivəyə salınmışdı.  Sosial platformala-
rın, yeni texnoloji alətlərin inkişaf etməsi 
ilə bütün dünyada insanların düşüncəsində 
bu tip dar çərçivələr sındırıldı. 

Sıravi insanlar XXI əsrdə ölkəsi-
nin Fransa tərəfindən işğal olunduğunu, 
müstəmləkə olduğu reallığını anladı. Bu 
reallığı da qəbul etmək istəmədi. Orda baş 
verən proseslərin hamısını bu kontekstdə 
dəyərləndirmək vacibdir. 

Qeyd edim ki, Fransanın Azərbaycanı 
günahlandırmaq cəhdi onun ölkəmizə qar-
şı davam edən aqressiv ritorikasının növ-
bəti mərhələsidir. 

Fransanın dənizaşırı ərazilərində etiraz 
aksiyalarında, mitinqlərdə Azərbaycanın 
bayrağı və ya Azərbaycan Prezidentinin 
portretinin qaldırılması məsələsinə gəlincə, 
tarixən insanların öz torpaqlarını işğaldan 
azad edən, əhalisinin maraqlarına önəm 
verən liderlərə hörməti və rəğbəti olub. 
Müasir dövrün ən böyük reallığı ondan 
ibarətdir ki, Azərbaycan Prezidenti qlobal 
siyasətə təsir edə bilən güclü mövqeyə ma-
likdir və müasir siyasətin görkəmli liderlə-
rindən biridir. İnsanlar da öz torpağını işğal-
dan azad edən rəhbərə hörmət edir və onun 
təcrübəsindən özünün azadlıq hərəkatında 
istifadə olunmasını arzu edirlər. Bu məsələ-
də Azərbaycanı günahlandırmaq gülüncdür.

Digər məqam ondan ibarətdir ki, Azər-
baycanın cəmiyyət institutları ilə müxtəlif 
ölkələrin QHT və media şəbəkələri arasın-
da əlaqə formalaşmaqdadır. Həmin əra-
zilərlə də əlaqələrimiz genişlənir, bu, çox 
normaldır. Yada salaq ki, Avropa ölkələri 
ilə də QHT və media sahəsində əlaqələr 
mövcuddur. Bu da bizim heç kimə qarşı 
ikili yanaşmamızın olmadığının göstəri-
cisidir. Dini, milli, irqi və coğrafi mənsu-
biyyətindən asılı olmayaraq, hamıya qarşı 
eyni mövqedən çıxış edirik.  

Digər tərəfdən, Makron hökuməti 44 
günlük Vətən müharibəsindən sonra Azər-
baycana qarşı aqressivlik ritorikasını daxili 
siyasətində bir alət olaraq istifadə etdir və 
erməni lobbisini öz ətrafında daha  mobil 
biləşdirmək istəyir”.

3�nKan ƏFƏNDİYEV 

